
তথ্যবিবরণী                                                                                                   নম্বর : ৪২০১
মমেক হাসপাতালে ৯ হাজার ৭১১ সিলিন্ডারে অক্সিজেন প্রদান করেছেন সংস্কৃতি প্রতিমন্ত্রী

ময়মনসিংহ, ১৬ ভাদ্র (৩১ আগস্ট) : 

ময়মনসিংহ মেডিকেল কলেজ (মমেক) হাসপাতালের করোনা রোগীদের জরুরি চিকিৎসা সেবার সুবিধার্থে ব্যক্তিগত উদ্যোগে আজ ২০২টি-সহ অদ্যাবধি সর্বমোট ৯ হাজার ৭১১ সিলিন্ডারে অক্সিজেন প্রদান করেছেন সংস্কৃতি প্রতিমন্ত্রী কে এম খালিদ।


মমেক হাসপাতালে আগামীকাল সরবরাহের জন্য অন্যান্য দিনের ন্যায় আজও অক্সিজেন সিলিন্ডার রিফিলের কাজ চলমান রয়েছে।


উল্লেখ্য, করোনা রোগীদের জন্য প্রতিমন্ত্রীর এ মানবিক সহায়তা কার্যক্রম মহামারি শেষ না হওয়া পর্যন্ত অব্যাহত থাকবে। 

#

ফয়সল/সাহেলা/এনায়েত/সঞ্জীব/আব্বাস/২০২১/২২:০৬ ঘণ্টা 

তথ্যবিবরণী                                                                                                                নম্বর : ৪২০০
পরিবেশমন্ত্রীকে জাতিসংঘ জলবায়ু পরিবর্তন সংস্থার অভিনন্দন
ঢাকা, ১৬ ভাদ্র (৩১ আগস্ট) :


পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিনকে অভিনন্দন জানিয়েছেন জাতিসংঘ জলবায়ু পরিবর্তন ফ্রেমওয়ার্ক কনভেনশন (ইউএনএফসিসিসি) এর নির্বাহী সেক্রেটারি প্যাট্রিসিয়া এসপিওনোসা।

জলবায়ু পরিবর্তন মোকাবিলায় প্যারিস জলবায়ু চুক্তি অনুযায়ী গ্রিনহাউজ গ্যাস নিঃসরণ কমাতে প্রতিশ্রুতি বিষয়ক হালনাগাদ ন্যাশনালি ডিটারমাইন্ড কন্ট্রিবিউশান (NDC) যথাযথভাবে জমা দেয়ার ক্ষেত্রে নেতৃত্ব প্রদান করায় গতকাল এক পত্রের মাধ্যমে অভিনন্দন জানায় ইউএনএফসিসিসি ।

ইউএনএফসিসিসি এর নির্বাহী সেক্রেটারি তার অভিনন্দন পত্রে বলেন, কোভিড-১৯ মহামারির মতো চলমান বৈশ্বিক সংকটকালে যথাসময়ে বাংলাদেশের এনডিসি জমাদান নিঃসন্দেহে প্রশংসনীয়। ২০৩০ সালের মধ্যে গ্রিনহাউজ গ্যাস নিঃসরণ কমাতে উল্লেখযোগ্য প্রতিশ্রুতি এবং বিভিন্ন ক্ষেত্রে লক্ষ্যমাত্রা বৃদ্ধি করায় তিনি বাংলাদেশের ভূয়সী প্রশংসা করেন।  জলবায়ু পরিবর্তন মোকাবিলায় গৃহীত কর্মকাণ্ডের বাস্তবায়ন পদ্ধতি এবং উন্নত অভিযোজনের বিষয়গুলো এনডিসিতে অন্তর্ভুক্তির বিষয়টি তিনি বিশেষভাবে উল্লেখ করেন। দাখিলকৃত এনডিসিতে প্যারিস জলবায়ু চুক্তি অনুযায়ী বাংলাদেশের দূরদর্শী কৌশলগত পরিকল্পনা ও জলবায়ু পরিবর্তন রোধ বিষয়ক টেকসই কর্মকাণ্ড অন্তর্ভুক্তিতে সুযোগ্য নেতৃত্ব প্রদানের জন্য তিনি পরিবেশমন্ত্রী মোঃ শাহাব উদ্দিনকে আন্তরিক ধন্যবাদ জানান।

ইউএনএফসিসিসি'র নির্বাহী সেক্রেটারি প্যাট্রিসিয়া এসপিওনোসা অভিনন্দন পত্রে প্যারিস জলবায়ু পরিবর্তন চুক্তির সর্বোচ্চ বাস্তবায়ন, আসন্ন জলবায়ু সম্মেলনের সফলতায় একযোগে কাজ করার জন্য ভবিষ্যৎ দিনগুলোতে জলবায়ু পরিবর্তন বিষয়ক সকল কর্মকাণ্ডে বাংলাদেশেকে সহযোগিতা বৃদ্ধির আশ্বাস প্রদান করেন।
#

দীপংকর/সাহেলা/এনায়েত/সঞ্জীব/জয়নুল/২০২১/২০৫০ঘণ্টা 
তথ্যবিবরণী                                                                                                                 নম্বর : ৪১৯৯
বঙ্গমাতা ছিলেন দেশপ্রেমে উদ্বুদ্ধ ও রাজনীতি সচেতন মহীয়সী নারী
                                                  -- ফজিলাতুন নেসা ইন্দিরা
ঢাকা, ১৬ ভাদ্র (৩১ আগস্ট) :


মহিলা ও শিশু বিষয়ক প্রতিমন্ত্রী ফজিলাতুন নেসা ইন্দিরা বলেছেন, বঙ্গমাতা বেগম ফজিলাতুন নেছা মুজিব ছিলেন বাংলাদেশের স্বাধীনতা অর্জনের লক্ষ্যে প্রতিটি পদক্ষেপ ও কার্যক্রম বাস্তবায়নে জাতির পিতার নেপথ্য শক্তি, সাহস এবং বিচক্ষণ পরামর্শক। তিনি রাজনীতির সাথে সরাসরি জড়িত না থেকেও বঙ্গবন্ধুর রাজনৈতিক সাফল্যে উল্লেখযোগ্য অবদান রাখেন। বঙ্গমাতা ছিলেন দেশপ্রেমে উদ্বুদ্ধ ও রাজনীতি সচেতন এক মহীয়সী নারী। বঙ্গবন্ধুর রাজনৈতিক দার্শনিক ও পথপ্রদর্শক বঙ্গমাতা ছিলেন সংকটে সংগ্রামে জাতির পিতার নির্ভিক সহযাত্রী।  


প্রতিমন্ত্রী  বলেন, বঙ্গবন্ধুর বিরুদ্ধে যে সকল মামলা হয়েছিল তা বঙ্গমাতা নিজেই পরিচালনা করতেন। কঠিন সময়ে সংসার পরিচালনা, সন্তানদের লেখাপড়া ও সকল দায়িত্ব পালন করেছেন ধৈর্য এবং সাহসের সাথে। দল পরিচালনার সাথে কর্মী ও কারাবন্দি নেতাদের পরিবারকে তিনি আর্থিক সহায়তা করতেন।

আজ ঢাকায় অফিসার্স ক্লাবে অফিসার্স ক্লাবের মহিলা কমিটি আয়োজিত বঙ্গমাতা বেগম ফজিলাতুন নেছা মুজিবের ৯১তম জন্মবার্ষিকী স্মরণে আলোচনা সভায় প্রধান অতিথির বক্তব্যে প্রতিমন্ত্রী এসব কথা বলেন। আলোচনা সভায় সভাপতিত্ব করেন ঢাকা অফিসার্স ক্লাবের মহিলা কমিটির সভানেত্রী; সাবেক মহিলা ও শিশু বিষয়ক এবং তথ্য সচিব কামরুন নাহার। বিশেষ অতিথি হিসেবে উপস্থিত ছিলেন অফিসার্স ক্লাবের সাধারণ সম্পাদক ও অতিরিক্ত সচিব মেজবাহ উদ্দিন। আরো উপস্থিত ছিলেন মহিলা কমিটির সাধারণ সম্পাদক ড. ফেরদৌসী খানসহ অন্য সদস্যবৃন্দ। 


প্রতিমন্ত্রী বলেন, এ বছর থেকে  বঙ্গমাতার জন্মবার্ষিকী জাতীয়ভাবে উদ্যাপন করা হচ্ছে। আটটি ক্ষেত্রে প্রদান করা হচ্ছে বঙ্গমাতা পদক। যার মাধ্যমে নতুন প্রজন্ম বঙ্গমাতার সংগ্রামী জীবন, আত্মত্যাগ, সাহসিকতা, দেশপ্রেম, মহান মুক্তিযুদ্ধে তাঁর অপরিসীম অবদান এবং স্বাধীনতা সংগ্রামের অজানা তথ্য জানতে পারবে।
#

আলমগীর/সাহেলা/এনায়েত/সঞ্জীব/জয়নুল/২০২১/২০৫৫ঘণ্টা 

তথ্যবিবরণী                                                                                                                 নম্বর : ৪১৯৮
জাতীয় শোক দিবস উপলক্ষ্যে সংস্কৃতি বিষয়ক মন্ত্রণালয়ে আলোচনা সভা ও দোয়া মাহফিল
ঢাকা, ১৬ ভাদ্র (৩১ আগস্ট) :


জাতির পিতা বঙ্গবন্ধু শেখ মুজিবুর রহমানের ৪৬তম শাহাদতবার্ষিকী ও জাতীয় শোক দিবস-২০২১ উপলক্ষ্যে সংস্কৃতি বিষয়ক মন্ত্রণালয় চাকরিজীবী কল্যাণ সমিতির উদ্যোগে আজ মন্ত্রণালয়ের সভাকক্ষে আলোচনা সভা ও দোয়া মাহফিল অনুষ্ঠিত হয়।

অনুষ্ঠানে প্রধান অতিথি হিসেবে উপস্থিত ছিলেন সংস্কৃতি বিষয়ক মন্ত্রণালয়ের সচিব মোঃ আবুল মনসুর।

বিশেষ অতিথি হিসেবে বক্তৃতা করেন সংস্কৃতি বিষয়ক মন্ত্রণালয়ের অতিরিক্ত সচিব (উন্নয়ন ও পরিকল্পনা) মোঃ ইমরুল চৌধুরী ও অতিরিক্ত সচিব (সাংস্কৃতিক ঐতিহ্য) সাবিহা পারভীন। স্বাগত বক্তৃতা করেন সংস্কৃতি বিষয়ক মন্ত্রণালয় চাকরিজীবী কল্যাণ সমিতির সভাপতি ও মন্ত্রণালয়ের ব্যক্তিগত কর্মকর্তা মোঃ আলাল উদ্দিন এবং অনুষ্ঠান সঞ্চালনা করেন সংগঠনটির সাধারণ সম্পাদক ও প্রতিমন্ত্রীর ব্যক্তিগত কর্মকর্তা মোহাম্মদ হাবিবুর রহমান।

প্রধান অতিথির বক্তৃতায় সচিব বলেন, মানুষের নিকট স্বর্গ বা জান্নাতের পরে সবচেয়ে প্রিয় নিজ স্বদেশ বা মাতৃভূমি। সেই মাতৃভূমি বাংলাদেশকে আজীবন সংগ্রাম ও ত্যাগ-তিতিক্ষার মাধ্যমে যে মহান মানুষ স্বাধীনতা এনে দিয়েছেন তিনি সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমান। যে মহান লক্ষ্য ও উদ্দেশ্য সামনে রেখে জাতির পিতা এদেশকে মুক্ত করেছেন, স্বাধীনতা এনে দিয়েছেন, সে চেতনা ও আদর্শে উদ্বুদ্ধ হয়ে সবাইকে তাঁর স্বপ্নের সোনার বাংলা প্রতিষ্ঠায় কাজ করে যেতে হবে। 


অনুষ্ঠানে সংস্কৃতি বিষয়ক মন্ত্রণালয় চাকরিজীবী কল্যাণ সমিতির সদস্যবৃন্দ ছাড়াও মন্ত্রণালয়ের বিভিন্ন স্তরের কর্মকর্তা-কর্মচারীবৃন্দ অংশগ্রহণ করেন।
#

ফয়সল/সাহেলা/সঞ্জীব/জয়নুল/২০২১/২০৪০ঘণ্টা 
তথ্যবিবরণী                                                                                                               নম্বর : ৪১৯৭
সাপ্তাহিক ‘অগ্রদূত’ পত্রিকার ৫০ বছর পূর্তিতে 

প্রদর্শনীর উদ্বোধন করেন প্রাথমিক ও গণশিক্ষা প্রতিমন্ত্রী
রৌমারী (কুড়িগ্রাম), ১৬ ভাদ্র (৩১ আগস্ট) :


প্রাথমিক ও গণশিক্ষা প্রতিমন্ত্রী মোঃ জাকির হোসেন বলেছেন, রৌমারী মুক্তিযুদ্ধে মুক্তাঞ্চলখ্যাত একটি এলাকা। রৌমারীতে বিভিন্ন জেলা থেকে ৬৫ হাজার মুক্তিযোদ্ধা প্রশিক্ষণ নিয়ে সারাদেশে মুক্তিযুদ্ধে আংশগ্রহণ করেছেন। কিন্তু এখন জাতীয়ভাবে রৌমারীকে মুক্তাঞ্চল হিসেবে ঘোষণা করা হয়নি। স্থানীয় জনগণের আজকের প্রাণের দাবি রৌমারীকে মুক্তাঞ্চল এবং জেলা হিসেবে ঘোষণা দেওয়া হউক।

আজ ১৯৭১ সালে মুক্তিযুদ্ধকালীন সময়ে স্বাধীনতার মুক্তাঞ্চলখ্যাত রৌমারী থেকে প্রকাশিত হাতে লেখা সাপ্তাহিক পত্রিকা ‘অগ্রদূত’র ৫০ বছর পূর্তি ও প্রদর্শনীর উদ্বোধন উপলক্ষে আয়োজিত আলোচনা সভায়  প্রধান অতিথির বক্তৃতায় প্রতিমন্ত্রী এসব কথা বলেন। উত্তরবঙ্গ যাদুঘর কুড়িগ্রামের রৌমারী উপজেলার মুক্তিযোদ্ধা কমপ্লেক্স ভবনে এ প্রদর্শনীর আয়োজন করে। 


প্রতিমন্ত্রী বলেন, এ প্রদর্শনীর ফলে রৌমারীর সাধারণ জনগণসহ নতুন প্রজন্ম মুক্তিযুদ্ধের মুক্তাঞ্চলখ্যাত রৌমারীর গৌরব গাঁথা ইতিহাস সম্পর্কে জানতে পারবেন। তিনি আরো বলেন, ১৯৭১সালের ৩১ আগস্ট রৌমারী থেকে প্রথম প্রকাশিত হয় ‘অগ্রদূত’ নামের হাতে লেখা এই সাপ্তাহিক পত্রিকাটি। স্টেনসিল কাগজে, হাতে লেখে এবং সাইক্লোস্টাইল করে নিয়মিত প্রকাশিত হতো পত্রিকাটি। পত্রিকাটির স্লোগান  দেওয়া হয় ‘স্বাধীন বাংলার মুক্ত অঞ্চলের সাপ্তাহিক মুখপাত্র’। এতে যুদ্ধকালীন নানা সংবাদ, মতামত, সাহিত্য ছাড়াও মুক্তিযুদ্ধে ব্রহ্মপুত্র ও অন্যান্য নদীর ভূমিকা ভাস্বর দলিল এ সংবাদপত্রটি। রৌমারীর প্রয়াত শিক্ষাবিদ, রাজনৈতিক ও মুক্তিযুদ্ধের সংগঠক আজিজুল হক পত্রিকাটির সম্পাদনা করেন।

প্রতিমন্ত্রী  মুক্তিযোদ্ধা কমপ্লেক্সে আয়োজিত ভ্রাম্যমাণ প্রদর্শনী উদ্বোধন শেষে  বিভিন্ন  স্টল ঘুরে দেখেন। এর আগে তিনি  ‘একাত্তরের অগ্রদূত’ নামে একটি বইয়ের মোড়ক উন্মোচন।
#

রবীন্দ্রনাথ/সাহেলা/এনায়েত/সঞ্জীব/জয়নুল/২০২১/২০৩০ঘণ্টা 

তথ্যবিবরণী                                                                                                   নম্বর : ৪১৯৬
 

রাষ্ট্রপতির সাথে মরক্কোতে নিযুক্ত বাংলাদেশের রাষ্ট্রদূতের সাক্ষাৎ

ঢাকা, ১৬ ভাদ্র (৩১ আগস্ট) : 

রাষ্ট্রপতি মোঃ আবদুল হামিদের সঙ্গে আজ বঙ্গভবনে মরক্কোতে নবনিযুক্ত বাংলাদেশের রাষ্ট্রদূত মোঃ শাহদৎ হোসেন সাক্ষাৎ করেন।

সাক্ষাৎকালে রাষ্ট্রপতি মোঃ আবদুল হামিদ মরক্কোর সাথে কূটনৈতিক সম্পর্ক উন্নয়নের পাশাপাশি দ্বিপাক্ষিক বাণিজ্য ও বিনিয়োগ বৃদ্ধির ওপর গুরুত্বারোপ করেন। রাষ্ট্রপতি আশা করেন নতুন রাষ্ট্রদূত দায়িত্ব পালনকালে মরক্কোর সাথে বিদ্যমান বাণিজ্য বিনিয়োগসহ দ্বিপাক্ষিক সম্পর্ক উন্নয়নে কাজ করবেন।

নতুন রাষ্ট্রদূত দায়িত্ব পালনে রাষ্টপতির দিকনির্দেশনা এবং সহযোগিতা কামনা করেন।


রাষ্ট্রপতির কার্যালয়ের সচিব সম্পদ বড়ুয়া, সামরিক সচিব মেজর জেনারেল এস এম সালাহ উদ্দিন ইসলাম, প্রেস সচিব মোঃ জয়নাল আবেদীন ও সচিব (সংযুক্ত) মোঃ ওয়াহিদুল ইসলাম খান এসময় উপস্থিত ছিলেন।
#

ইমরানুল/সাহেলা/এনায়েত/সঞ্জীব/আব্বাস/২০২১/২০:১৮ ঘণ্টা 

তথ্যবিবরণী                                                                                                     নম্বর : ৪১৯৫
 
মির্জা ফখরুল নিজে জিয়ার লাশ দেখেছিলেন কি না -প্রশ্ন তথ্যমন্ত্রীর

ঢাকা, ১৬ ভাদ্র (৩১ আগস্ট) : 

বিএনপিনেতা মির্জা ফখরুল ইসলাম আলমগীর নিজে জিয়াউর রহমানের লাশ দেখেছিলেন কি না - প্রশ্ন রেখেছেন আওয়ামী লীগের যুগ্ম সাধারণ সম্পাদক এবং তথ্য ও সম্প্রচার মন্ত্রী ড. হাছান মাহ্‌মুদ। 


আজ রাজধানীতে উত্তরা ফ্রেন্ডস ক্লাব মাঠে জাতীয় শোক দিবস উপলক্ষে আওয়ামী লীগের ত্রাণ ও সমাজকল্যাণ উপকমিটি আয়োজিত আলোচনা সভা ও প্রধানমন্ত্রীর উপহারসামগ্রী বিতরণ অনুষ্ঠানে প্রধান অতিথির বক্তৃতায় মন্ত্রী এ প্রশ্ন রাখেন।


বিএনপি এখন চন্দ্রিমা উদ্যানে জিয়াউর রহমানের লাশের অস্তিত্ব প্রমাণে উঠে পড়ে লেগেছে উল্লেখ করে আওয়ামী লীগের যুগ্ম সাধারণ সম্পাদক হাছান মাহ্‌মুদ বলেন, 'মির্জা ফখরুল সাহেবকে আমি সম্মান করলেও ক্রমাগত মিথ্যা বলার কারণে জনগণ তাকে মিথ্যা ফখরুল বলছে। তিনি যে বারবার জিয়ার লাশের কথা বলছেন, আমার প্রশ্ন, তিনি কবরে জিয়ার লাশ নিজে দেখেছেন কি না! এ যেন স্কুল শিক্ষার্থীদের মিছিল হচ্ছে ধানমন্ডিতে আর উত্তরায় বসে 'নওশাবা' কাল্পনিক বক্তব্য দিচ্ছে।' 


ড. হাছান বলেন, 'আওয়ামী লীগ সভাপতি প্রধানমন্ত্রী শেখ হাসিনার নির্দেশে আওয়ামী লীগের নেতাকর্মীরা করোনার শুরু থেকে জনগণের পাশে দাঁড়িয়েছে, অনেক নেতাকর্মী মৃত্যুবরণ করেছেন, আক্রান্ত হয়েছেন। অপরদিকে বিএনপি নেতারা করোনার প্রথম দফায় ত্রাণ বিতরণের ফটোসেশন করেছেন, দ্বিতীয় দফায় সেটিও করেননি।'


আওয়ামী লীগের  ত্রাণ ও সমাজকল্যাণ সম্পাদক সুজিত রায় নন্দীর সভাপতিত্বে দলের সাংগঠনিক সম্পাদক এসএম কামাল হোসেন, ঢাকা মহানগর উত্তর আওয়ামী লীগের সভাপতি শেখ বজলুর রহমান, সাধারণ সম্পাদক এস এ মান্নান কচি সহ মহানগর আওয়ামী লীগের নেতৃবৃন্দ অনুষ্ঠানে বক্তব্য রাখেন। শেষে সমবেত সাহায্য প্রার্থীদের মাঝে প্রধানমন্ত্রীর উপহারসামগ্রী বিতরণ করেন অতিথিবৃন্দ।

#

আকরাম/সাহেলা/এনায়েত/সঞ্জীব/আব্বাস/২০২১/১৯:২০ ঘণ্টা 
তথ্যবিবরণী                                                                                                                 নম্বর : ৪১৯৪
কুষ্টিয়ায় অসহায় মানুষের মাঝে ত্রাণ বিতরণ অব্যাহত
ঢাকা, ১৬ ভাদ্র (৩১ আগস্ট) :


 কোভিড-১৯ এর চলমান সংক্রমণের মধ্যেও কুষ্টিয়া জেলায় অসহায়, কর্মহীন ও বিভিন্ন শ্রেণির প্রান্তিক জনগোষ্ঠীর মাঝে প্রধানমন্ত্রীর উপহার হিসেবে সরকারি ত্রাণসামগ্রী বিতরণ অব্যাহত রয়েছে।

কুষ্টিয়া জেলা প্রশাসনের উদ্যোগে আজ এ কর্মসূচির আওতায় ২০টি উপকারভোগী পরিবারের মধ্যে নগদ ২০ হাজার টাকা, ১০০ উপকারভোগী পরিবারের মাঝে ত্রাণ হিসেবে ১ মেট্রিকটন চাল এবং ৩৩৩ হেল্পলাইনে ফোন করার পর ২০টি পরিবারের মাঝে ত্রাণ বিতরণ করা হয়েছে।
#

দীপংকর/সাহেলা/এনায়েত/সঞ্জীব/জয়নুল/২০২১/২০০০ঘণ্টা
তথ্যবিবরণী                                                                                                              নম্বর : ৪১৯৩
বঙ্গবন্ধু হত্যার প্রধান কুশীলব জিয়াসহ সকল খলনায়কের মরণোত্তর বিচার করতে হবে
                                                                              -- যুব ও ক্রীড়া প্রতিমন্ত্রী
ঢাকা, ১৬ ভাদ্র (৩১ আগস্ট) :


জাতির পিতা বঙ্গবন্ধু শেখ মুজিবুর রহমানের হত্যাকাণ্ডের সঙ্গে সামরিক শাসক জিয়াউর রহমান সম্পূর্ণভাবে জড়িত ছিলেন। এ হত্যাকাণ্ডে জিয়াউর রহমানের সম্পৃক্ততার স¦পক্ষে বিভিন্ন তথ্য এবং দালিলিক প্রমাণ রয়েছে বলে জানিয়েছেন যুব ও ক্রীড়া প্রতিমন্ত্রী মোঃ জাহিদ আহসান রাসেল। 


আজ জাতির পিতা বঙ্গবন্ধু শেখ মুজিবুর রহমান স্মৃতি যাদুঘর প্রাঙ্গণে জাতির পিতার প্রতিকৃতিতে ফুল দিয়ে শ্রদ্ধা নিবেদন শেষে গাজীপুর মহানগর আওয়ামী লীগের উদ্যোগে আয়োজিত আলোচনা সভা ও দোয়া মাহফিলে প্রধান অতিথির বক্তব্যে প্রতিমন্ত্রী এসব কথা বলেন।

প্রতিমন্ত্রী বলেন, জাতির পিতা  বঙ্গবন্ধু শেখ মুজিবুর রহমানের হত্যাকাণ্ডের ঘটনায় আত্মস্বীকৃত খুনি কর্নেল রশিদ, হুদা পাশাসহ অনেকের বিচার হয়েছে, অনেকের রায় কার্যকর করা হয়েছে। আবার অনেকে এখনো বিদেশে পলাতক। তাদের বিচারের রায় কার্যকর করা যায়নি। আমরা বারবার দাবি করেছি তাদেরকে বিদেশ থেকে নিয়ে এসে রায় কার্যকর করে জাতিকে কলঙ্কমুক্ত করতে। বঙ্গবন্ধু হত্যাকাণ্ডের নেপথ্যে কুশীলব ছিল খুনি জিয়াউর রহমান। তিনি বলেন, বঙ্গবন্ধু হত্যার নেপথ্যের খলনায়ক জিয়াসহ সকল কুশীলবদের মরণোত্তর বিচারের আওতায় নিয়ে আসতে হবে। 


প্রতিমন্ত্রী আরো বলেন, বঙ্গবন্ধু হত্যার মূল কুশীলব জিয়াউর রহমান নিজেকে মুক্তিযোদ্ধা দাবি করে অথচ রাষ্ট্রীয় ক্ষমতা দখল করে একে একে সমস্ত মুক্তিযুদ্ধের চেতনা ধ্বংস করেছেন। জিয়া এদেশের স্বাধীনতা বিরোধীদের পুনর্বাসন করেছেন। সাড়ে ১২ হাজার মানবতাবিরোধী, যুদ্ধাপরাধী ও দালালদের মুক্ত করে দিয়েছিলেন। 


অনুষ্ঠানে সংসদ সদস্য শামসুন্নাহার এমপি, কাউন্সিলর আব্দুল আলিম, কাউন্সিলর জাবেদ আলী জবে, মাওলানা আকতার হোসেন গাজীপুরী, হায়দার আলী, ইয়াসিন আলী, মোসলেম উদ্দিন, কানন মোল্লা, মশিউর রহমান সরকার বাবুসহ গাজীপুর মহানগর আওয়ামী লীগের বিভিন্ন স্তরের নেতাকর্মীরা উপস্থিত ছিলেন। 

#

আরিফ/সাহেলা/এনায়েত/সঞ্জীব/জয়নুল/২০২১/১৯৫৫ঘণ্টা
তথ্যবিবরণী                                                                                                   নম্বর : ৪১৯২
 

কোভিড-১৯ সংক্রান্ত সর্বশেষ প্রতিবেদন 
 

ঢাকা, ১৬ ভাদ্র (৩১ আগস্ট) : 
            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ২৮ হাজার ৯৭ জনের নমুনা পরীক্ষা করে ৩ হাজার ৩৫৭ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৫ লাখ ৬১৮ জন। 

 


গত ২৪ ঘণ্টায় ৮৬ জন-সহ এ পর্যন্ত ২৬ হাজার ১৯৫ জন এ রোগে মৃত্যুবরণ করেছেন।

 


করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৪ লাখ ২৫ হাজার ৯৮৫ জন।

 

#

ফেরদৌস/সাহেলা/সঞ্জীব/আব্বাস/২০২১/১৯:২০ ঘণ্টা 

তথ্যবিবরণী                                                                                                                 নম্বর : ৪১৯১
বঙ্গবন্ধু মানুষের অধিকারের কথা বলে জেল খেটেছেন
                                               -- গণপূর্ত প্রতিমন্ত্রী
ঢাকা, ১৬ ভাদ্র (৩১ আগস্ট) :


গৃহায়ন ও গণপূর্ত প্রতিমন্ত্রী শরীফ আহমেদ বলেছেন, জাতির পিতা বঙ্গবন্ধু শেখ মুজিবুর রহমান জেল খেটেছেন মানুষের অধিকারের কথা বলে।

আজ রাজধানীর পূর্ত ভবনে জাতির পিতা বঙ্গবন্ধু শেখ মুজিবুর রহমানের ৪৬ তম শাহাদত বার্ষিকী ও জাতীয় শোক দিবস উপলক্ষ্যে গণপূর্ত অধিদপ্তর আয়োজিত দোয়া মাহফিল ও আলোচনা সভায় প্রধান অতিথির বক্তব্যে প্রতিমন্ত্রী একথা বলেন।

প্রতিমন্ত্রী বলেন, বঙ্গবন্ধু আজীবন সাধারণ মানুষের অধিকার প্রতিষ্ঠার জন্য সংগ্রাম করেছেন। সাধারণ মানুষের অধিকার প্রতিষ্ঠা করতে যেয়ে শাসকগোষ্ঠীর রোষানলে পড়েছেন এবং তাদের অত্যাচার, নির্যাতন ও জেল-জুলুম সহ্য করেছেন। কিন্তু অত্যাচার নির্যাতন সহ্য করেও নিজের আদর্শ থেকে কখনো পিছপা হননি।

প্রতিমন্ত্রী আরো বলেন, জাতির পিতা বঙ্গবন্ধু শেখ মুজিবুর রহমান ৫৫ বছরের জীবনে দীর্ঘসময় কারাগারে বন্দি ছিলেন। কিন্তু এর একটি দিনও তিনি ব্যক্তিগত কোনো অপরাধের জন্য জেল খাটেননি। তিনি জেল খেটেছেন সাধারণ মানুষের অধিকারের কথা বলে, তিনি জেল খেটেছেন অসহায়, দরিদ্র,  লাঞ্ছিত ও বঞ্চিত মানুষের ভোট ও ভাতের অধিকার নিশ্চিত করতে চেয়ে। তিনি আরো বলেন, বঙ্গবন্ধুর ব্যক্তিগত জীবন যেমন নমনীয় সহনশীল, আন্তরিকতাপূর্ণ ছিল, রাজনৈতিক জীবন তেমনি আপোষহীন, দৃঢ় ও সংগ্রামী ছিল। আদর্শের ক্ষেত্রে কখনো তিনি আপোষ করেননি কিংবা বিন্দুমাত্র ছাড় দেননি। তার এই আপোষহীন মনোভাব বাংলাদেশের স্বাধীনতাকে অবশ্যম্ভাবী করে তুলেছিল।

গণপূর্ত অধিদপ্তরের প্রধান প্রকৌশলী মোঃ শামীম আখতারের সভাপতিত্বে আয়োজিত এই অনুষ্ঠানে বিশেষ অতিথি হিসেবে উপস্থিত ছিলেন গৃহায়ন ও গণপূর্ত মন্ত্রণালয়ের সচিব মোঃ শহিদ উল্লা খন্দকার। 

 
অনুষ্ঠান শেষে প্রতিমন্ত্রী গণপূর্ত অধিদপ্তর কর্তৃক প্রকাশিত জাতির পিতা বঙ্গবন্ধু শেখ মুজিবুর রহমানের জীবন ও কর্মভিত্তিক ম্যাগাজিন ‘ভ্রমণ’ এর মোড়ক উন্মোচন করেন।
#

রেজাউল/সাহেলা/সঞ্জীব/জয়নুল/২০২১/১৯২০ঘণ্টা

তথ্যবিবরণী                                                                                                                নম্বর : ৪১৯০
মৎস্যখাত বৈদেশিক মুদ্রা অর্জনে সম্ভাবনাময় একটি খাত
                                                        -- রাষ্ট্রপতি
ঢাকা, ১৬ ভাদ্র (৩১ আগস্ট) :


রাষ্ট্রপতি মোঃ আবদুল হামিদ জাতীয় মৎস্য সপ্তাহের অংশ হিসাবে আজ বঙ্গভবন পুকুরে মাছের পোনা অবমুক্ত করেন। মৎস্য ও প্রাণিসম্পদ মন্ত্রী শ ম রেজাউল করিম অনুষ্ঠানে উপস্থিত ছিলেন।

রাষ্ট্রপতি রুই, কাতলা, মৃগেল, কালি বাউস, পাবদা, গুলশা, সুবর্ণ রুই, গলদা চিংড়ি, মহাশোলসহ বিভিন্ন প্রজাতির মাছের পোনা অবমুক্ত করেন।

এসময় রাষ্ট্রপতি বলেন, মৎস্যখাত দেশের আমিষের চাহিদা পূরণের পাশাপাশি বৈদেশিক মুদ্রা অর্জনে উজ্জ্বল সম্ভাবনাময় একটি খাত। এছাড়া কর্মসংস্থান সৃষ্টিতেও এ খাতের সম্প্রসারণ খুবই গুরুত্বপূর্ণ। তিনি মাছের উৎপাদন বৃদ্ধির পাশাপাশি দেশীয় বিভিন্ন প্রজাতির মাছ সংরক্ষণে সরকারি-বেসরকারি উদ্যোক্তাদের এগিয়ে আসার আহ্বান জানান।

রাষ্ট্রপতির কার্যালয়ের সচিব সম্পদ বড়ুয়া, সামরিক সচিব মেজর জেনারেল এস এম সালাহ উদ্দিন ইসলাম, প্রেস সচিব মোঃ জয়নাল আবেদীন, সচিব সংযুক্ত মোঃ ওয়াহিদুল ইসলাম খান এবং মৎস্য ও প্রাণিসম্পদ সচিব রওনক মাহমুদসহ বঙ্গভবনের সামরিক ও বেসামরিক কর্মকর্তাবৃন্দ অনুষ্ঠানে উপস্থিত ছিলেন।
#

ইমরানুল/সাহেলা/সঞ্জীব/জয়নুল/২০২১/১৯১০ঘণ্টা

তথ্যবিবরণী                                                                                                                নম্বর : ৪১৮৯
মুক্তিযোদ্ধার রক্ত কখনো বেইমানি করে না
                  -- তথ্য ও সম্প্রচার প্রতিমন্ত্রী
জামালপুর, ১৬ ভাদ্র (৩১ আগস্ট) :


সরিষাবাড়ি উপজেলা আওয়ামী লীগের মতবিনিময় সভায় তথ্য ও সম্প্রচার প্রতিমন্ত্রী ডা. মোঃ মুরাদ হাসান বলেছেন, মুক্তিযোদ্ধার রক্ত  কখনো অন্যায়ের কাছে মাথানত করবে না, কখনো বেইমানি করবে না। এই রক্ত বঙ্গবন্ধুর কথা বলে, শেখ হাসিনার কথা বলে, এই রক্ত সতের কোটি বাঙালির কথা বলে, এই কণ্ঠস্বরকে কেউ দাবায়ে রাখতে পারবে না।

আজ জেলার সরিষাবাড়ি উপজেলা আওয়ামী লীগের কার্যালয়ে অনুষ্ঠিত মতবিনিময় সভায় প্রতিমন্ত্রী এসব কথা বলেন। সভায় সরিষাবাড়ি উপজেলার প্রতিটি ইউনিয়ন ও পৌরসভার বর্ধিত সভার সময় নির্ধারণ করা হয়েছে।

প্রতিমন্ত্রী বলেন, যারা এদেশের স্বাধীনতায় বিশ্বাস করে না। সেই স্বাধীনতা বিরোধীরা দেশ নিয়ে আবার ষড়যন্ত্র শুরু করেছে। শেখ হাসিনার সরকারের উন্নয়ন কর্মকান্ডকে বাধাগ্রস্ত করতে চাচ্ছে। তারা একের পর এক নানা ষড়যন্ত্রে চালিয়ে যাচ্ছে। তাই আওয়ামী লীগের প্রতিটি নেতা-কর্মীকে ঐক্যবদ্ধ হয়ে সকল ষড়যন্ত্রকারীদের বিরুদ্ধে রুখে দাঁড়ানোর আহ্বান জানান প্রতিমন্ত্রী ডা. মুরাদ।

সরিষাবাড়ি উপজেলা আওয়ামী লীগের সভাপতি সানোয়ার হোসেন বাদশার সভাপতিত্বে ও উপজেলা আওয়ামী লীগের সাধারণ সম্পাদক উপাধ্যক্ষ হারুন অর রশিদের পরিচালনায় সভার প্রধান অতিথি হিসেবে উপস্থিত ছিলেন তথ্য ও সম্প্রচার প্রতিমন্ত্রী ডা. মোঃ মুরাদ হাসান।
#

গিয়াস/সাহেলা/সঞ্জীব/জয়নুল/২০২১/১৮৫৫ঘণ্টা
তথ্যবিবরণী                                                                                                                নম্বর : ৪১৮৮
 শেখ হাসিনা ধর্মনিরপেক্ষ রাষ্ট্র প্রতিষ্ঠা করেছেন
                         -- মৎস্য ও প্রাণিসম্পদ মন্ত্রী
ঢাকা, ১৬ ভাদ্র (৩১ আগস্ট) :


মৎস্য ও প্রাণিসম্পদ মন্ত্রী শ ম রেজাউল করিম বলেছেন, শেখ হাসিনা ধর্মনিরপেক্ষ রাষ্ট্র প্রতিষ্ঠা করেছেন। ধর্মের ভিত্তিতে কাউকে অধিক সুযোগ-সুবিধা দেওয়া বা বঞ্চিত করা হবে না। শেখ হাসিনা বাংলাদেশে সকল ধর্ম, সকল শ্রেণি, সকল বর্ণের মানুষের জন্য সমান রাষ্ট্রীয় সুযোগ-সুবিধা নিশ্চিত করেছেন। তিনি মনে করেন এটা বাঙালিদের রাষ্ট্র। রাষ্ট্রীয়ভাবে সবাই সমঅধিকারসম্পন্ন নাগরিক হিসেবে তার অধিকার ভোগ করবেন। 


আজ পিরোজপুর সদর উপজেলা পরিষদের শহীদ ওমর ফারুক মিলনায়তনে জন্মাষ্টমী উপলক্ষ্যে হিন্দু ধর্মীয় কল্যাণ ট্রাস্টের উদ্যোগে আয়োজিত আলোচনা ও প্রার্থনা রাজধানীর সচিবালয়ের নিজ দপ্তর কক্ষ থেকে ভার্চুয়ালি সংযুক্ত হয়ে প্রধান অতিথির বক্তব্যে মন্ত্রী এসব কথা বলেন। 


এ সময় মন্ত্রী বলেন, মানুষের কল্যাণে ও দেশের সেবায় অন্যায়ের বিরুদ্ধে এবং সত্যের পক্ষে জাতি  যাতে সম্মিলিতভাবে কাজ করতে পারে, অন্যদের অনুপ্রাণিত করতে পারে সে লক্ষ্য নিয়ে সবাইকে প্রতিজ্ঞাবদ্ধ হতে হবে। কোন ধর্মই খারাপ কোন কিছু বহন করে না। সকল ধর্ম-মতের মানুষদের ভালো চিন্তা-চেতনার সম্মিলিত প্রচেষ্টা সুন্দর বাংলাদেশ বিনির্মাণে ভূমিকা পালন করছে।

মন্ত্রী আরো বলেন, মুক্তিযুদ্ধের মধ্য দিয়ে অসাম্প্রদায়িক রাষ্ট্র ব্যবস্থা প্রতিষ্ঠা হয়। ১৯৭৫ সালের ১৫ আগস্ট জাতির পিতাকে সপরিবারে হত্যার মাধ্যমে মুক্তিযুদ্ধের চেতনার বাংলাদেশকে ধ্বংস করে ফেলা হয়। সাম্প্রদায়িক রাষ্ট্র ব্যবস্থা কায়েম করা হয়। প্রধানমন্ত্রী শেখ হাসিনার নেতৃত্বে ১৯৯৬ সালে আওয়ামী লীগ রাষ্ট্র ক্ষমতায় এসে মুক্তিযুদ্ধের চেতনার সরকার প্রতিষ্ঠিত করে। শেখ হাসিনা যতদিন আছেন, আওয়ামী লীগ যতদিন আছে ততদিন সব ধর্মাবলম্বীদের একই অধিকার থাকবে। সরকার চায় বাংলাদেশ হোক হিন্দু, মুসলিম, বৌদ্ধ, খ্রিস্টান সকলের জন্য শান্তির ও নিরাপদ আশ্রয়স্থল।

প্রত্যেক ধর্মের মৌলিক সত্তা একই উল্লেখ করে শ ম রেজাউল করিম আরো যোগ করেন, মত ও পথ ভিন্ন হলেও আমাদের সবার বিশ্বাসের জায়গা এক। মৌলিক জায়গায় কোন পার্থক্য নেই। সবার ব্রত হওয়া উচিত মানুষের কল্যাণ ও দেশের উন্নয়ন।
#

বাঙালির প্রাণের প্রদীপ বঙ্গবন্ধু শেখ মুজিবুর রহমান

                                        ----ধর্ম প্রতিমন্ত্রী  
ঢাকা, ১৬ ভাদ্র (৩১ আগস্ট) : 
        ধর্ম প্রতিমন্ত্রী মোঃ ফরিদুল হক খান বলেছেন, বঙ্গবন্ধু  ছিলেন শোষিত আর বঞ্চিত মানুষের  আশার বাতিঘর। তিনি তাঁর সারাজীবনের সংগ্রাম ও আত্মত্যাগের বিনিময়ে নিপীড়িত বাঙালি জাতিকে উপহার দিয়েছেন একটি স্বাধীন দেশ,  একটি লাল সবুজের পতাকা। বঙ্গবন্ধু একটি আদর্শ, চেতনা ও দর্শনের নাম। বাঙালির প্রাণের প্রদীপ বঙ্গবন্ধু। বঙ্গবন্ধু  মানেই বাংলাদেশ। বঙ্গবন্ধু ছিলেন স্বৈরাচারী শাসনের বিরুদ্ধে  এক প্রবল ঝড়, শোষণের বিরুদ্ধে এক স্ফুলিঙ্গ।
  
আজ জাতির পিতা বঙ্গবন্ধু শেখ মুজিবুর রহমানের ৪৬তম শাহাদতবার্ষিকী ও জাতীয় শোক দিবস ২০২১ উপলক্ষ্যে ইসলামিক ফাউন্ডেশন আয়োজিত ‘জাতির পিতা বঙ্গবন্ধুর জীবন ও কর্ম’ শীর্ষক ভার্চুয়াল আলোচনা সভায় প্রধান অতিথির বক্তব্যে প্রতিমন্ত্রী এসব কথা বলেন। 
      প্রতিমন্ত্রী বলেন, মানবপ্রেম, মহানুভবতা ও অসীম সাহসিকতা বঙ্গবন্ধুকে এক কালজয়ী ব্যক্তিত্বে পরিণত করেছিল। পরাধীন বাঙালি জাতিকে মুক্তির স্বাদ দিয়েছিলেন তিনি।  বঙ্গবন্ধুর অসমাপ্ত স্বপ্ন পূরণে প্রধানমন্ত্রী  শেখ হাসিনা অক্লান্ত পরিশ্রম করে যাচ্ছেন। প্রধানমন্ত্রীর দৃঢ় নেতৃত্বে বাংলাদেশ আজ এক অনন্য উচ্চতায় আসীন হয়েছে। 

      অনুষ্ঠানে বিশেষ অতিথি হিসেবে বক্তব্য রাখেন ধর্ম বিষয়ক মন্ত্রণালয়ের সচিব মোঃ নূরুল ইসলাম পিএইচ.ডি এবং মুখ্য আলোচক হিসেবে বক্তব্য উপস্থাপন করেন বেসামরিক বিমান পরিবহন ও পর্যটন মন্ত্রণালয় সম্পর্কিত সংসদীয় স্থায়ী কমিটির সভাপতি র আ ম উবায়দুল মোকতাদির চৌধুরী। 

#

বঙ্গবন্ধু হত্যা মামলা শুনানিতে হাইকোর্টের ৭ বিচারপতি বিব্রতবোধ করেছিলেন
                                                                                 ---আইনমন্ত্রী
ঢাকা, ১৬ ভাদ্র (৩১ আগস্ট) : 


আইন, বিচার ও সংসদ বিষয়ক মন্ত্রী আনিসুল হক বলেছেন, বঙ্গবন্ধু শেখ মুজিবুর রহমান আইনের শাসনের প্রতি আজীবন শ্রদ্ধাশীল ছিলেন। জনগণের পক্ষে কথা বলার জন্য তিনি প্রায় ১৩ বছর জেল খেটেছেন। বাংলাদেশের স্বাধীনতা এনে দিয়েছেন। অথচ এদেশের মাটিতে, এদেশেরই কিছু কুলাঙ্গার সপরিবারে তাঁকে নৃশংসভাবে হত্যা করে। আরো আশ্চর্যজনক বিষয়-এ হত্যা মামলার ডেথ রেফারেন্সের জন্য হাইকোর্ট গেলে হাইকোর্টের সাতজন বিচারপতি বিব্রতবোধ করে এ মামলার শুনানি করতে অপারগতা প্রকাশ করেছিলেন। 


জাতির পিতা বঙ্গবন্ধু শেখ মুজিবুর রহমানের ৪৬তম শাহাদত বার্ষিকী উপলক্ষ্যে আজ বিচার প্রশাসন প্রশিক্ষণ ইনস্টিটিউট আয়োজিত এক শোকসভায় প্রধান অতিথির বক্তৃতায় এসব কথা বলেন মন্ত্রী।

মন্ত্রী বলেন, জিয়াউর রহমান যদি প্রকৃত মুক্তিযোদ্ধা হতেন তাহলে ইনডেমনিটি অধ্যাদেশকে আইনে পরিণত না করে বাতিল করতেন ও বঙ্গবন্ধু হত্যার বিচার করতেন। কিন্তু জিয়াউর রহমান তা না করে খুনিদের বিদেশি মিশনে চাকরি দিয়ে পুরস্কৃত করেছেন। বাংলাদেশের স্বাধীনতাবিরোধী শাহ আজিজুর রহমানকে প্রধানমন্ত্রী নিয়োগ দিয়েছেন। আর এরশাদ খুনিদের ফ্রিডম পার্টি গঠনের অনুমতি দেন। খালেদা জিয়া ১৯৯৬ সালের ১৫ ফেব্রুয়ারি বিনা ভোটে নির্বাচন করে বঙ্গবন্ধুর খুনিকে জাতীয় সংসদে বিরোধী দলীয় নেতার আসনে বসান। জগগণের মুখে চপেটাঘাত করার জন্য এসব করা হয়।

বঙ্গবন্ধু বন্দুকের নল দেখিয়ে ক্ষমতায় যাওয়ার পক্ষপাতী ছিলেন না উল্লেখ করে মন্ত্রী বলেন, তিনি নিয়মতান্ত্রিক পদ্ধতিতে রাজনীতি করে জনগণকে নিজের অধিকার সম্পর্কে সচেতন করেছেন এবং অধিকার আদায়ের পদ্ধতি শিখিয়েছেন। এরপর জনগণ যখন তাঁকে যখন মেন্ডেট দিয়েছেন তখনই তিনি স্বাধীনতার ঘোষণা ‍দিয়েছেন এবং বাংলাদেশকে স্বাধীন করেছেন।

আইনমন্ত্রী বলেন, বাংলাদেশের প্রয়োজনে যা কিছু প্রয়োজন বঙ্গবন্ধু তা করে দিয়েছেন। আজকে বাংলাদেশ যে আইনি কাঠামোর ওপর দাঁড়িয়ে আছে তা বঙ্গবন্ধুর তৈরি করে দেওয়া। বঙ্গবন্ধুকে হত্যা করার পর ২১ বছর এই আইনি কাঠামো পাল্টে দেওয়ার চেষ্টা করা হয়েছে। তিনি বলেন, ষড়যন্ত্রকারীদের বিষয়ে সবাইকে সতর্ক থাকতে হবে।
#

বঙ্গবন্ধু সব সময় শোষিত ও বঞ্চিত মানুষের পাশে থেকেছেন
                                                    -----শিল্পমন্ত্রী
ঢাকা, ১৬ ভাদ্র (৩১ আগস্ট) : 

বঙ্গবন্ধু সব সময় শোষিত ও বঞ্চিত মানুষের পাশে থেকেছেন বলে মন্তব্য করেছেন শিল্পমন্ত্রী নূরুল মজিদ মাহমুদ হুমায়ূন। তিনি বলেন, প্রধানমন্ত্রী শেখ হাসিনাও বঙ্গবন্ধুর সেই স্বপ্ন বাস্তবায়নে নিরলসভাবে কাজ করে যাচ্ছেন। দেশের গন্ডি পেরিয়ে বিদেশেও বঙ্গবন্ধুর জীবন ও কর্ম নিয়ে গবেষণা হচ্ছে, আলোচনা হচ্ছে এবং গ্রন্থ প্রকাশ হচ্ছে।
 
জাতির পিতা বঙ্গবন্ধু শেখ মুজিবুর রহমানের ৪৬তম শাহাদত বার্ষিকী ও জাতীয় শোক দিবস-২০২১ উপলক্ষে মাসব্যাপী আয়োজিত কর্মসূচির অংশ হিসেবে স্বেচ্ছায় রক্তদান ও মরণোত্তর চক্ষুদান কর্মসূচির উদ্বোধন অনুষ্ঠানে মন্ত্রী এসব কথা বলেন। শিল্প মন্ত্রণালয়ের সম্মেলন কক্ষে আজ এ অনুষ্ঠান আয়োজন করা হয়। শিল্পসচিব জাকিয়া সুলতানার সভাপতিত্বে অনুষ্ঠানে বিশেষ অতিথি ছিলেন শিল্প প্রতিমন্ত্রী কামাল আহমেদ মজুমদার এবং সন্ধানী জাতীয় চক্ষুদান সমিতির মহাসচিব ড. মোঃ জয়নুল ইসলাম।  
মন্ত্রী বলেন, বঙ্গবন্ধু মানুষের দুঃসময়ে পাশে থাকার রাজনীতি করেছেন। শেখ হাসিনাও সব সময় গণমানুষের রাজনীতি করছেন। আওয়ামী লীগ বাংলাদেশের প্রতিটি দুঃসময়, দুর্যোগে জনগণের পাশে থেকেছে। করোনা মহামারির এ দুঃসময়েও আওয়ামী লীগের প্রতিটি নেতাকর্মীকে জনগণের পাশে থাকার আহ্বান জানান। যারা রক্তদানের মতো মহতী কাজে অংশগ্রহণ করেছেন এবং মরণোত্তর চক্ষুদানের অঙ্গীকার করলেন মন্ত্রী তাদের ধন্যবাদ জানান।
 
বিশেষ অতিথির বক্তব্যে শিল্প প্রতিমন্ত্রী বলেন, বঙ্গবন্ধু এদেশ ও জাতির কল্যাণে যে স্বপ্ন দেখেছিলেন বর্তমানে প্রধানমন্ত্রী শেখ হাসিনা সে স্বপ্ন বাস্তবায়নে নিরলস কাজ করে যাচ্ছেন। তিনি বঙ্গবন্ধুর স্মৃতিবিজড়িত শিল্প মন্ত্রণালয়ের অধীন নতুন নতুন শিল্প-কারখানা স্থাপন করে জাতির কল্যাণে দেশকে এগিয়ে নিয়ে যেতে সকলের প্রতি আহ্বান জানান।
 
উল্লেখ্য, শিল্প মন্ত্রণালয় এবং এর আওতাধীন দপ্তর, সংস্থাসমূহের কর্মকর্তা-কর্মচারীরা স্বেচ্ছায় রক্ত দান করেন এবং বেশ কয়েকজন মরণোত্তর চক্ষুদানের অঙ্গীকার করেন। 

ইতিহাসের জঘন্যতম হত্যাকাণ্ডের মাধ্যমে বাংলাদেশের মানুষের স্বপ্নকে কবর দেয়া হয়

                                                                                       - ত্রাণ প্রতিমন্ত্রী     
ঢাকা, ১৬ ভাদ্র (৩১ আগস্ট) : 

দুর্যোগ ব্যবস্থাপনার ত্রাণ প্রতিমন্ত্রী ডা: মোঃ এনামুর রহমান বলেছেন, ১৯৭৫ সালের ১৫ আগস্টে ইতিহাসের ঘৃণ্যতম হত্যাকাণ্ডের মাধ্যমে এদেশের মানুষের স্বপ্নকে কবর দেয়া হয় । ক্ষুধা ও দারিদ্র্যমুক্ত বাংলাদেশ গঠনের লক্ষ্যে '৭১ সালে বঙ্গবন্ধুর নেতৃত্বে এদেশের মানুষ মুক্তিযুদ্ধের মাধ্যমে বাংলাদেশকে স্বাধীন করে। স্বাধীনতার পর সোনার বাংলা গড়ার লক্ষ্যে বঙ্গবন্ধু যখন বিভিন্ন উন্নয়নমূলক কর্মকান্ডের মাধ্যমে দেশকে এগিয়ে নিয়ে যাচ্ছিলেন, ঠিক সেই মুহূর্তে কতিপয় ক্ষমতালোভী দুষ্কৃতিকারী সপরিবারে বঙ্গবন্ধুকে হত্যার মাধ্যমে উন্নয়নের ধারাকে ব্যাহত করে দেশকে পিছিয়ে দিয়েছে। তিনি বলেন, একাত্তরের পরাজিত রাজাকার, আলবদর, আলশামস ও তাদের দোসররা মিলে বঙ্গবন্ধুকে হত্যা করেছে। 


প্রতিমন্ত্রী আজ জাতির পিতা বঙ্গবন্ধু শেখ মুজিবুর রহমানের ৪৬তম শাহাদতবার্ষিকী উপলক্ষ্যে  দুর্যোগ ব্যবস্থাপনা ও ত্রাণ মন্ত্রণালয় আয়োজিত ভার্চুয়ালি  আলোচনা ও দোয়া মাহফিল অনুষ্ঠানে প্রধান অতিথির বক্তৃতায় এসব কথা বলেন। দুর্যোগ ব্যবস্থাপনা ও ত্রাণ মন্ত্রণালয়ের সচিব মোঃ মোহসীন এর সভাপতিত্বে অনুষ্ঠানে বিশেষ অতিথির বক্তৃতা করেন দুর্যোগ ব্যবস্থাপনা ও ত্রাণ মন্ত্রণালয় সম্পর্কিত স্থায়ী কমিটির চেয়ারম্যান এবি তাজুল ইসলাম ।


প্রতিমন্ত্রী আরো বলেন, প্রধানমন্ত্রী শেখ হাসিনার নেতৃত্বে দেশ উন্নয়নের ধারায় আবার ফিরে এসেছে । এ ধারা অব্যাহত রাখতে প্রতিমন্ত্রী দলমত নির্বিশেষে সকলকে এগিয়ে আসার আহ্বান জানান। 

বিশেষ অতিথির বক্তৃতায় এবি তাজুল ইসলাম বলেন, বঙ্গবন্ধুর জন্ম না হলে আমরা একটি স্বাধীন ও সার্বভৌম ভূখণ্ড পেতাম না। স্বাধীনতার পর বঙ্গবন্ধু যখন যুদ্ধবিধ্বস্ত দেশ পুনর্গঠনে ব্যস্ত ছিলেন তখন একাত্তরের পরাজিত শক্তি ষড়যন্ত্রের মাধ্যমে বঙ্গবন্ধুকে সপরিবারে হত্যার মাধ্যমে দেশকে কয়েক যুগ পিছিয়ে দিয়েছে।


সভাপতির বক্তৃতায় মন্ত্রণালয়ের সচিব মোঃ মোহসীন বলেন, বঙ্গবন্ধুর সাহসী নেতৃত্বের কারণেই মুক্তিযুদ্ধের মাধ্যমে আমরা একটি স্বাধীন রাষ্ট্র পেয়েছি। বঙ্গবন্ধুর মতো নেতা এদেশে জন্ম হয়েছে বলেই আমরা একটা স্বাধীন ভূখন্ড পেয়েছি।


পরে পঁচাত্তরের ১৫ আগস্টে বঙ্গবন্ধুসহ নিহতদের রুহের মাগফেরাত কামনায় দোয়া মাহফিল অনুষ্ঠিত হয় ।
#

কারিগরি ও বৃত্তিমূলক দক্ষতা বৃদ্ধিতে ইরানের অভিজ্ঞতা বিনিময়ে সরকার সহায়তা করবে

                                                                                         -শিক্ষা উপমন্ত্রী
ঢাকা, ১৬ ভাদ্র (৩১ আগস্ট) : 


শিক্ষা উপমন্ত্রী মহিবুল হাসান চৌধুরী বলেছেন, দেশের শিক্ষা খাতে বিশেষ করে কারিগরি ও বৃত্তিমূলক দক্ষতা বৃদ্ধিতে ইরানের অভিজ্ঞতা বিনিময়ের জন্যে সরকার সব ধরনের সহায়তা করবে।

বাংলাদেশে নিযুক্ত ইরানের কালচারাল কাউন্সিলর সাইয়েদ হাসান সেহাত আজ শিক্ষা উপমন্ত্রী মহিবুল হাসান চৌধুরীর সঙ্গে তাঁর অফিসকক্ষে সাক্ষাৎ করতে এলে তিনি একথা বলেন।

সাক্ষাতকালে শিক্ষা উপমন্ত্রী বলেন, ইরানের সাথে বাংলাদেশের দীর্ঘ সাংস্কৃতিক বন্ধন রয়েছে। বাংলা ভাষা এবং সাহিত্যে ফার্সি ভাষার প্রভাব দুই দেশের মধ্যে মেলবন্ধন রচনা করেছে।

শিক্ষা উপমন্ত্রী কার্পেট বোনাসহ বিভিন্ন হস্তশিল্পে ইরানের বিশ্বজোড়া সুনাম রয়েছে উল্লেখ করে এসব বিষয়ে বাংলাদেশের শিক্ষার্থীদের প্রশিক্ষণ দিতে কার্যক্রম গ্রহণের অনুরোধ জানান। তিনি বাংলাদেশের শিক্ষার্থীদের সরকারি পর্যায়ে স্কলারশিপ দিয়ে ইরানে লেখাপড়ার সুযোগ দেওয়ার আহ্বান জানান। এছাড়া শিক্ষা উপমন্ত্রী আন্তর্জাতিক মাতৃভাষা ইনষ্টিটিউটের সঙ্গে ইরান সাংস্কৃতিক কেন্দ্র যৌথভাবে কাজ করতে পারে বলে অভিমত ব্যক্ত করেন।

এসময় বাংলাদেশে  ইরানের কালচারাল কাউন্সিলর সাইয়েদ হাসান সেহাত বলেন, ইরান বাংলাদেশের শিক্ষা ক্ষেত্রে সহযোগিতামূলক কার্যক্রম পরিচালনা করছে। স্থানীয় শিক্ষাক্রম অনুসরণ করে এদেশে একটি বিদ্যালয় পরিচালনাসহ বিভিন্ন সাংস্কৃতিক বিনিময় সংক্রান্ত কার্যক্রম চালিয়ে যাচ্ছে বলে তিনি উল্লেখ করেন।

ইরান বাংলাদেশের শিক্ষায় অবদান রাখতে নতুন নতুন ক্ষেত্র খুঁজে বের করতে আগ্রহী বলে তিনি জানান।
#

জাহিদ/অনসূয়া/জাহাঙ্গীর/কুতুব/২০২১/১৬১৫ ঘণ্টা

Z_¨weeiYx 



                                                                           b¤^i : 4182

বঙ্গবন্ধু ডিজিটাল বাংলাদেশের বীজ বপন করে গেছেন

                                        - মোস্তাফা জব্বার

XvKv, 16 fv`ª, (31 AvM÷) : 


ডাক ও টেলিযোগাযোগ মন্ত্রী মোস্তাফা জব্বার বলেছেন, যুদ্ধের ধ্বংসস্তুপের Iপর দাঁড়িয়েও বঙ্গবন্ধু ডিজিটাল বাংলাদেশের বীজ বপন করে গেছেন। জাতির পিতা বেতবুনিয়ায় ১৯৭৫ সালের ১৪ জুন ভূ-উপগ্রহ কেন্দ্র প্রতিষ্ঠা, ১৯৭৩ সালে আইটিইউ ও ইউপিইউ এর সদস্যপদ অর্জন, টিএন্ডটি বোর্ড গঠন এবং খুলনায় ক্যাবল শিল্প প্রতিষ্ঠা করে ডিজিটাল বাংলাদেশের বীজ অংকুরিত করে গেছেন। প্রধানমন্ত্রী শেখ হাসিনা ১৯৯৬ থেকে ২০০১ সাল পর্যন্ত পাঁচ বছরে মোবাইল ফোন ও কম্পিউটার প্রযুক্তি সাধারণের নাগালে পৌঁছে দিয়ে বঙ্গবন্ধুর অংকুরিত বীজটি চারাগাছে এবং  ২০০৯ থেকে ২০২১ পর্যন্ত তা বিরাট মহিরূহে রূপান্তর করেছেন। এরই ধারাবাহিকতায় বাংলাদেশকে তিনি চতুর্থ শিল্প বিপ্লবের নেতৃত্ব প্রদানের যোগ্যতায় উপনীত করেছেন বলে মন্ত্রী উল্লেখ করেন।

মন্ত্রী গতকাল জাতীয় শোক দিবস উপjক্ষে¨ গভর্নমেন্ট আইসিটি অফিসার্স ফোরাম আয়োজিত ভার্চুয়াল আলোচনা সভায় প্রধান অতিথির বক্তৃতায় এ তথ্য জানান।

মন্ত্রী বলেন, দক্ষ মানব সম্পদ ছাড়া প্রত্যাশিত সোনার বাংলা প্রতিষ্ঠা সম্ভব নয় বঙ্গবন্ধু সেই চিন্তা থেকেই বাঙালির অধিকার প্রতিষ্ঠায় শাসনভার গ্রহণের মাত্র ছয় মাসের মধ্যে কুদরত-ই-খুদা  কমিশনের মাধ্যমে জাতীয় শিক্ষানীতি ঢেলে সাজানোর উদ্যোগ নিয়েছিলেন। তিনি বলেন, বঙ্গবন্ধুর যুগান্তকারী পদক্ষেপ হচ্ছে, তিনি দেশের সব প্রাথমিক বিদ্যvলয়গুলোকে সরকারিকরণ করেন। জাতীয় সংসদে ১৯৭৩ সালের বিশ্ববিদ্যালয় আইন পাসের মাধ্যমে বিশ্ববিদ্যালয়গুলোকে স্বায়ত্তশাসন প্রদান করেন। মন্ত্রী বলেন, e½eÜz মাত্র সাড়ে তিনি বছরে একশত পঞ্চান্নটিরও বেশি  বিশেষ উদ্যোগ গ্রহণ করেwQ‡jন। আর আজকের বাংলাদেশ এই ভিত্তির ওপর ভর করেই অপ্রতিরোধ্য গতিতে এগিয়ে যাচ্ছে তাuরই সুযোগ্য উত্তরসূwi শেখ হাসিনার হাত ধরে। 


মন্ত্রী ডিজিটাল প্রযুক্তি বিকাশে তার ৩৫ বছরের দীর্ঘ পথ চলার অভিজ্ঞতা তুলে ধরে বলেন, সরকারি প্রতিষ্ঠানে কর্মরত আইসিটি কর্মকর্তাদের ডিজিটাল বাংলাদেশ বিনির্মা‡Y অপরিসীম ভূমিকা রয়েছে। তিনি  বলেন, সরকারি কর্মকাÐ ডিজিটাল হলে জনগণও সহজে ডিজিটাল হবে। তিনি ডিজিটাল বাংলাদেশ প্রতিষ্ঠায় প্রতিটি আইসিটি কর্মকর্তাকে স্ব-স্ব ক্ষেত্রে অর্পিত দায়িত্ব যথাযথভাবে পাjনে যে কোন সহযোগিতা প্রদানে আশ্বাস ব্যক্ত করেন।


গভর্নমেন্ট আইসিটি অফিসার্স ফোরাম সভাপতি শারমিন আফরোজ এর সভাপতিত্বে অনুষ্ঠানে পানি সম্পদ মন্ত্রণালয়ের সিনিয়র সচিব কবির বিন আনোয়ার, বাংলাদেশ শিল্পকলা একাডেমির মহাপরিচালক লিয়াকত আলী লাকী এবং সংগঠনের সাধারণ সম্পাদক মো. রতন Av‡jvPb mfvq বক্তৃতা করেন।


বক্তারা বঙ্গবন্ধুর  বর্ণাঢ্য জীবনের নানা দিক তুলে ধরে বঙ্গবন্ধুর আদর্শ অনুসরণের মাধ্যমে সোনার বাংলা প্রতিষ্ঠার লক্ষ্য অর্জন করার মাধ্যমে তাuর লালিত স্বপ্নের সোনার বাংলা প্রতিষ্ঠায় কাজ ক‡র hvIqvi A½xKvi K‡ib|

Foreign Minister calls for strengthened international 
support architecture for the Asia-Pacific LDCs
Geneva, 31 August  :

Foreign Minister Abdul Momen called for stronger policies and support measures for the LDCs and urged the global community for a new international support architecture for the LDCs and also for the graduating LDCs at the High-level opening session of the 4-day Asia-Pacific Regional Review Meeting, jointly convened yesterday by Bangladesh government, UN-OHRLLS and UN-ESCAP at the UN Headquarters in Geneva in preparation for the Fifth UN Conference on the Least Developed Countries (UNLDC-5) to be held in Qatar in January.  


While Speaking at the event, Dr. Momen lauded the remarkable progress made by the majority of the LDCs of the Asia-Pacific region, particularly in reducing poverty and investing in human resources and infrastructure. He shared the graduation story of Bangladesh under the dynamic, bold and visionary leadership of Prime Minister Sheikh Hasina that has witnessed per capita income reaching at $2,227 and reduction of poverty to 20.5 per cent. 


Rabab Fatima, Ambassador and Permanent Representative of Bangladesh to the UN in New York chaired the opening session, while several high-level speakers including Volkan Bozkir, President of the UN General Assembly, Collen Vixen Kelapile, President of the ECOSOC, Eisenhower Mkaka, Foreign Minister of Malawi and Chair of the LDCs and Faruk Kaymakci, Deputy Foreign Minister of Turkey spoke on this event.


Foreign Minister Momen also chaired one session of the regional review meeting, titled “Ministerial dialogue on lessons learned in the implementation of the IPoA-challenges encountered and the way forward”. During the day, he also held meetings with Dr. Tedros Adhanom Ghebreyesus, Director General of the World Health Organization (WHO), Daren Tang, Director General of the World Intellectual Property Organization (WIPO) and Filippo Grandi, the UN High Commissioner for Refugees at their offices in Geneva yesterday. 


Bangladesh has been playing an active leadership role in the multilateral fora on behalf of the LDCs. In recognition of that, Ambassador Rabab Fatima, along with Ambassador Bob Rae, Permanent Representative of Canada to the UN in New York, was elected co-chair of the LDC-5 Preparatory Committee bureau, a key committee that will lead preparations for the LDC-5 conference. As a Co-Chair, Bangladesh will have the opportunity to move forward some of its key priorities, including sustainable graduation and international support measures for graduation. 
#

তথ্যবিবরণী                                                                                                                  নম্বর : ৪১৮০ 

ক্যাপ্টেন নওশাদ কাইয়ুমের মৃত্যুতে পররাষ্ট্রমন্ত্রীর শোক

ঢাকা, ১৬ ভাদ্র (৩১ আগস্ট) : 

বিমান বাংলাদেশ এয়ারলাইন্সের পাইলট ক্যাপ্টেন নওশাদ কাইয়ুমের মৃত্যুতে গভীর শোক ও দুঃখ প্রকাশ করেছেন পররাষ্ট্রমন্ত্রী ড. এ কে আব্দুল মোমেন।


এক শোকবার্তায় ড. মোমেন বলেন, নওশাদ কাইয়ুমের মৃত্যুতে আমরা একজন মেধাবী ও দক্ষ পাইলটকে হারালাম।


ড. মোমেন মরহুমের বিদেহী আত্মার মাগফেরাত কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান।
#

তথ্যবিবরণী                                                                                                                   নম্বর : ৪১৭৯ 

 

বাংলাদেশকে আর কেউ পাকিস্তান-আফগানিস্তান বানাতে পারবে না
                                               - তথ্য ও সম্প্রচার  প্রতিমন্ত্রী           
জামালপুর, ১৬ ভাদ্র (৩১ আগস্ট) : 

বাংলাদেশকে আর কেউ পাকিস্তান-আফগানিস্তান বানাতে পারবে না। দেশের মানুষ আজ মুক্তিযুদ্ধের চেতনায় উদ্ভাসিত, মুজিব আদর্শে উজ্জীবিত।

গতকাল জামালপুর শহরের বকুলতলা জেলা আওয়ামী লীগের কার্যালয়ে আয়োজিত বর্ধিত সভায়  এসব কথা বলেন তথ্য ও সম্প্রচার প্রতিমন্ত্রী ডা: মোঃ মুরাদ হাসান।   


সভায় সেপ্টেম্বরের শুরু থেকে জেলার সকল মেয়াদ উত্তীর্ণ কমিটি আগামী ২০২২ সালের জুন মাসের মধ্যে জেলা সম্মেলন করার সিদ্ধান্ত গ্রহণ করা হয়। 


দলীয় শৃঙ্খলা ভঙ্গের কারণে যে সকল নেতৃবৃন্দকে সাময়িক অব্যাহতি প্রদান করা হয়েছে, তাদের আবেদনের বিষয়ে পরবর্তীতে সিদ্ধান্ত গ্রহণ করা হবে বলে সভায় সিদ্ধান্ত হয়। 

জামালপুর প্রেসক্লাবের নির্বাচন ও দলীয় প্যানেল গঠনের বিষয়ে তথ্য প্রতিমন্ত্রী ডা. মুরাদ হাসানকে প্রধান করে ৮ সদস্যের কমিটি গঠন করা হয়। কমিটির অন্যান্য সদস্যবৃন্দ হলেন, এডভোকেট মুহাম্মদ বাকি বিল্লাহ, ফারুক আহাম্মদ চৌধুরী, ইঞ্জিনিয়ার মোজাফফর হোসেন, ছানোয়ার হোসেন ছানু, অধ্যাপক সুরুজ্জামান, বিজন কুমার চন্দ ও ছানোয়ার হোসেন বাদশা।

জামালপুর জেলা আওয়ামী লীগের সভাপতি এডভোকেট মুহাম্মদ বাকি বিল্লাহর সভাপতিত্বে জেলা আওয়ামী লীগের কার্যনির্বাহী কমিটির নেতৃবৃন্দ ও জামালপুরের আওয়ামী লীগের নেতৃবৃন্দ অনুষ্ঠানে উপস্থিত ছিলেন।
#

